Uned 3
Pwy yw hwn?  Beth mae e’n wneud?
Thema’r uned
Darllen stori a thrafod beth mae’r cymeriadau yn ei wneud; dyddiau’r wythnos; trafod cynlluniau
Iaith sy’n codi
Pwy yw hwn/hon?



...yw hwn/hon
...yw hwn/hon?



Ie/Nage

Beth mae e/hi’n wneud?


Mae e/hi’n...
Beth wyt ti/dych chi’n wneud dydd...?
Dw i’n...
Heddiw, fory, dyddiau’r wythnos


Wel, wel!




Dyna hyfryd/ofnadwy/hwyl!

Adnoddau i’w paratoi
· 5-7 o luniau mawr o gymeriadau adnabyddus/enwogion ar gyfer cam 1 (gellir defnyddio lluniau ar sgrîn taflunydd).  Angen iddynt fod yn fawr, ac amrywiaeth o gymeriadau gwrywaidd a benywaidd.  Yn ddelfrydol, dylid cael cymeriadau fel Sali Mali, Sam Tân ac ati y bydd y rhieni a’r plant yn gyfarwydd â hwy, ond gellid cynnwys rhai enwogion o oedolion, hefyd.
Canllaw amseru

Adolygu Uned 2, geirfa Uned 3


15 munud

Bloc 1





10 munud

Bloc 2 + gweithgaredd



20 munud

Bloc 3





10 munud
Bloc 4 a 5





15 munud

Seiniau’r Gymraeg



10 munud

Deialog





10 munud

Cân





 5 munud

Gwaith cartref Uned 2 a 3, geirfa Uned 4

15 munud
Nodiadau

Mae’r ymadroddion yn yr uned hon yn adlewyrchu’r ffaith fod oedolyn yn dueddol o dreulio llawer iawn o amser yn trafod yr hyn sy’n digwydd o amgylch plentyn bach (yn y byd go iawn, ar deledu ac mewn llyfrau), gan dynnu sylw’r plentyn at beth sy’n digwydd, a phwy sy’n gwneud beth.  Hefyd, mae’n arferol yn y Gymraeg (fel mewn ieithoedd eraill) i riant gyfeirio ato’i hun yn y trydydd person pan fydd plentyn yn fach (“Mae Mam yn brysur nawr” ) gan fod prosesu rhagenwau’n gam mwy soffistigedig a chymhleth i blentyn bach nag adnabod enwau fel Mam, Siôn ac ati.  Dyna’r rhesymau dros gyflwyno trydydd person y patrwm hwn cyn y person cyntaf.
Mae’r ffurfiau Pwy yw e/hi? i’w gweld ar gyrsiau eraill, ond teimlid bod y rhagenwau hwn/hon yn gweddu’n fwy naturiol i sefyllfa pan fyddwn yn pwyntio at bethau a phobl sydd i’w gweld ar y pryd, yn hytrach na chyfeirio at rai nad ydynt yn bresennol.
Camau
Adolygu Uned 2 a mynd dros eirfa Uned 3

Dilyn y drefn arferol 

1. Bloc 1

Y tiwtor i arddangos lluniau enwogion, gan holi Pwy yw hwn/hon? Gan ddweud Who’s this? y tro cyntaf.  Y nod cyntaf yw sicrhau bod pawb yn gwybod enwau’r cymeriadau.  Gofyn a sylwodd pawb beth oedd y cwestiwn a holodd y tiwtor.  Cyflwyno Pwy yw hwn/hon?, gan ei ddrilio gyda’r cardiau (myfyrwyr i holi, tiwtor i ateb).  Rhannu’r dosbarth yn ddau i holi ac ateb ei gilydd.
Dangos llun gan holi cwestiwn [Mr Urdd] yw hwn?  Cyflwyno a drilio ie/nage gan ddilyn y drefn uchod.
2. Bloc 2
Gellir naill ai gyfeirio’r myfyrwyr at y lluniau ar waelod tudalen gyntaf Uned 3 yn y llyfr cwrs (os gwneud hynny, mae’n ddymunol eu cymell i guddio gweddill y ddalen, gan mai arfer gwael yw caniatáu iddynt ddarllen y geiriau o’r ddalen wrth gyflwyno patrwm newydd), neu ddangos y lluniau ar sgrin.
Cyflwyno a drilio’r patrwm Beth mae e/hi’n wneud? a wedyn yr atebion.  
Ymarfer (gweithgaredd asesu) – mynd drwy’r cwestiynau ac arddangos cyn dechrau’r dasg.

3. Bloc 3

Mae hwn yn dilyn Bloc 2 yn naturiol, gan mai disodli mae e/hi’n gydag wyt ti/dych chi’n yw’r drefn.  Gellid canu cân yr uned ar ôl drilio ac ymarfer y patrwm, gan mai hwn yw’r patrwm sydd ynddi.
4. Bloc 4

Cyflwyno heddiw a fory, wedyn ddyddiau’r wythnos, yn yr un dull â’r rhifau yn Uned 1.  Os dymunir, gellid defnyddio cardiau fflach a rhifau 1-7 arnynt, neu ysgrifennu 1-7 un o dan y llall ar y bwrdd.  Drilio dydd Llun-dydd Mawrth-dydd Mercher gyntaf, wedyn dydd Iau-dydd Gwener, wedyn dydd Sadwrn-dydd Sul.  Problem gyffredin iawn yw drysu dydd Mercher a dydd Gwener.  Rhaid felly sicrhau dealltwriaeth gadarn, nid cynhyrchu yn unig: tiwtor i ddweud gwahanol ddyddiau’r wythnos yn Gymraeg, a’r myfyrwyr i’w cyfieithu.  Wedyn, dilyn yr un drefn o’r Saesneg i’r Gymraeg.  Nodi bod angen dysgu dyddiau’r wythnos yn drylwyr fel gwaith cartref.
5. Bloc 5

Mae’r bloc hwn yn cyfuno Blociau 3 a 4.  Drilio’r brawddegau naill ai gyda sbardun cyfieithu, neu gyda rhifau 1-7.  Myfyrwyr i gwblhau’r dasg sy’n dilyn.
6. Seiniau’r Gymraeg 

Mae’r adran gyntaf yn canolbwyntio ar acen mewn geiriau Cymraeg, gan nodi ei bod yn dod ar y goben.  Gwall cyffredin yw ychwanegu terfyniad berfol, lluosog ac ati heb newid yr acen, e.e. ME-ddyg ( ME-ddygfa, yn lle me-DDYG-fa fel y dylai fod.  Mae’r geiriau trisill yn arddangos y newid.  Angen drilio’n araf ac eglur, gan gywiro unrhyw wallau’n ofalus.  Ar ôl i’r grŵp cyfan ymarfer, mynd drwy’r geiriau eto gyda phartner.
Mae’r ail weithgaredd yn canolbwyntio ar rai seiniau trafferthus.  Eto, angen modelu clir a gwrando’n ofalus ar y myfyrwyr.
Mae’r drydedd adran yn gymharol ddidrafferth, gan mai’r un rheol sydd ar waith ym mhob achos.  Ar ôl y 2-3 esiampl gyntaf, cymell y myfyrwyr i roi cynnig arni heb i’r tiwtor fodelu’r geiriau.

7. Deialog 
8. Cân

Geirfa 
Gwaith Cartref

Dilyn y drefn arferol 
Geirfa uned 4



athro 


teacher (male or female)
plant


children
menyw ginio

dinner lady
meddyg

doctor (medical)
archfarchnad

supermarket
artist


artist
swyddfa

office
dawnsiwr

dancer
ysbyty


hospital
gyrrwr bws

bus driver
tŷ bwyta

restaurant
awdur


author
cogydd 

cook
· Athro, ginio – o, nid ow
· Menyw ginio – gair gwleidyddol anghywir, o bosib, ond mae dyn/person cinio a dinner person/man mor chwithig â’i gilydd.  Pe bai rhaid, gellid defnyddio’r term aelod o staff y gegin/yr iard (eitemau i osgoi eu cyflwyno i ddechreuwyr, wrth reswm)
· Menyw – sylw i’r yw
· Meddyg – dd, nid d

· Archfarchnad, artist, dawnsiwr, gyrrwr, awdur – sylw i’r r
· Artist – arlunydd yw’r gair arferol yn yr ysgolion (dim angen codi hyn oni bai bo myfyrwyr yn sôn amdano)
· Swyddfa – sylw i’r wy, dd, f, a’r a (!).  Angen ailadrodd eglur a gofalus gan y tiwtor
· Dawnsiwr – sh, nid dawns-i-wr
· Dawnsiwr, gyrrwr bws – bellach, mae geiriau -wr yn gallu cyfeirio at ddyn neu fenyw.  Nid yw dawnswraig na gyrwraig bws yn gyffredin (nac yn hawdd eu hynganu)
